
DİN: Bu ilin birinci rübündə  
qeydə alınmış 8622 cinayətin  

86 faizinin açılması təmin olunub

Aprelin 19-da Daxili İşlər Nazirliyində (DİN) mülkiyyət əleyhinə 
olan və əvvəllər məhkum olunmuş şəxslər tərəfindən törədilən 
cinayətlərin, həmçinin xırda talamaların qarşısının alınması və 
açılması, mühafizə-siqnalizasiya vasitələrinin tətbiqi sahəsində 
fəaliyyətin nəticələrinə həsr olunmuş onlayn formatda kollegiya 
iclası keçirilib.

DİN-in mətbuat xidmətindən 
AZƏRTAC-a verilən məlumata görə, 
iclasda çıxış edən daxili işlər naziri, 
general-polkovnik Vilayət Eyvazov 
müzakirəyə çıxarılan məsələlərin 
vətəndaş məmnunluğunun təmin 
edilməsi, insan hüquq və azadlıqlarının 
etibarlı müdafiəsi baxımından aktu-
al olduğunu və həmin istiqamətlərdə 
həyata keçirilən tədbirlərin müasir 
dövrün tələbləri nəzərə alınmaq-
la təkmilləşdirilməsinin və daha da 
gücləndirilməsinin vacibliyini vurğulayıb.

Bu ilin birinci rübündə əməliyyat-
xidməti fəaliyyətin nəticələrini müsbət 
dəyərləndirən nazir V.Eyvazov bildirib 
ki, bu müddətdə qeydə alınmış 8622 
cinayətin 86 faizinin açılması təmin 
olunub, qeyri-aşkar şəraitdə baş verən 
cinayətlərin, mülkiyyət əleyhinə olanların, 
o cümlədən oğurluqların, soyğunçu-
luqların, quldurluqların, hədə-qorxu ilə 
tələb etmələrin, avtonəqliyyat vasitəsini 
qaçırmaların açılması ötən ilin müvafiq 
dövrü ilə müqayisədə yaxşılaşıb. Qa-
nunsuz dövriyyədən 1 ton 64 kiloqram 
narkotik vasitə çıxarıldığını qeyd edən 
nazir bu əməllərlə bağlı 1689 nəfərin 
məsuliyyətə cəlb edildiyini, habelə axtarış 
işinin, o cümlədən ağır və xüsusilə ağır 
cinayətlərə görə axtarılan şəxslərin tu-

tulmasının nəticələrinin yüksəldiyini, 556 
nəfərdən ibarət 220 cinayətkar qrupun 
zərərsizləşdirildiyini diqqətə çatdırıb.

 Gündəlikdəki məsələlərlə bağlı 
nazir müavini, Baş Təşkilat-İnspeksiya 
İdarəsinin rəisi, polis general-leytenan-
tı Fazil Quliyev, Baş Cinayət Axtarışı 
İdarəsinin rəisi, polis general-mayo-
ru Arzu Daşdəmirov, Baş Mühafizə 
İdarəsinin rəisi, polis general-mayoru 
Nurulla Məmmədxanlı, Katibliyin rəisi, 
polis polkovniki Nahid Məmmədzadə 
və Bakı Şəhər Baş Polis İdarəsinin rəis 
müavini, polis polkovniki Vüqar Ələkbərov 
məruzə ediblər. 

Müzakirə olunan məsələlər ətrafında 
bır sıra ərazi polis orqanlarının rəisləri 
çıxış edərək görülmüş işlər, əldə olunmuş 
nəticələr, mövcud nöqsan və çatışmaz-
lıqların aradan qaldırılması üzrə həyata 
keçirilən tədbirlər barədə məlumat 
veriblər.

 Kollegiya iclasına yekun vuran nazir, 
general-polkovnik V.Eyvazov qanunla 
müəyyən edilmiş vəzifələrin və qarşıya 
qoyulmuş tapşırıqların cari ilin birinci 
rübündə də layiqincə yerinə yetirildi-
yini, cinayətkarlığa qarşı mübarizədə, 
qanunçuluğun və hüquq qaydasının 
qorunması sahəsində əldə olunmuş 
müsbət nəticələrin inkişaf etdirildiyini 

diqqətə çatdıraraq xidməti fəaliyyətin 
səmərəliliyinin artırılması ilə bağlı tapşırıq 
və tövsiyələrini verib.

 Eyni zamanda, vətəndaş 
məmnunluğunun təmin edilməsinin 
Azərbaycan Prezidenti, Silahlı 
Qüvvələrin Müzəffər Ali Baş Komandanı 
İlham Əliyevin qarşıya qoyduğu əsas 
vəzifələrdən olduğunu xatırladan nazir 
cinayətlərin qarşısının alınması, açıl-
ması, hüquqazidd əməllər nəticəsində 
vurulmuş maddi ziyanın ödətdirilməsi, 
vətəndaşların müraciətlərinə baxılması 
və qəbulu işinə daha böyük həssaslıqla 
yanaşılmasını tələb edib. Həmçinin 
xidməti fəaliyyətdə müasir texnologiya-
ların tətbiqinin və idarəetmədə elekt-
ronlaşdırmanın genişləndirilməsinin 
zəruriliyini, hüquqi və fiziki şəxslərə 
məxsus obyektlərin, mənzillərin 
mühafizə-siqnalizasiya vasitələri ilə təmin 
edilməsinin, narkotiklərin qanunsuz 
dövriyyəsinə qarşı mübarizə tədbirlərinin 
gücləndirilməsinin, hər bir şəxsin hü-
quq və azadlığının, qanuni mənafeyinin 
etibarlı müdafiəsinin, bütövlükdə polisin 
səlahiyyətinə aid vəzifələrin peşəkarlıqla 
yerinə yetirilməsinin vacibliyini diqqətə 
çatdıraraq bir sıra konkret tapşırıqlar 
verib. 

Nazir, general-polkovnik Vilayət Eyva-
zov əmin olduğunu bildirib ki, daxili işlər 
orqanlarının şəxsi heyəti bundan sonra 
da qanunvericiliklə müəyyən edilmiş 
funksiyaları layiqincə həyata keçirəcək, 
ölkədə sabitliyin, əmin-amanlığın davam-
lılığının təmin edilməsi üçün qüvvə və 
bacarığını əsirgəməyəcək.

Azərbaycan Prezidentinin 
tapşırıqlarının icrası ədliyyə 

orqanlarının diqqət mərkəzindədir
Aprelin 19-da ədliyyə naziri Fikrət Məmmədovun sədrliyi ilə 

nazirliyin hibrid formada geniş kollegiya iclası keçirilib. Ədliyyə 
Nazirliyinin mətbuat xidmətindən AZƏRTAC-a bildiriblər ki, 
Naxçıvan Muxtar Respublikasının ədliyyə naziri və regional ədliyyə 
idarələrinin rəhbərləri iclasda videoformatda iştirak ediblər.

Kollegiyada Azərbaycan Prezidenti 
İlham Əliyevin sədrliyi ilə bu günlərdə 
keçirilmiş cari ilin birinci rübünün yekun-
larına həsr olunan müşavirədə verdiyi 
tapşırıqlardan irəli gələn ədliyyə orqanla-
rının vəzifələri müzakirə olunub.

Çıxış edən nazir dövlət başçısının 
rəhbərliyi ilə respublikamızın davam-
lı sosial-iqtisadi tərəqqisini, hərtərəfli 
inkişafa xidmət edən mütərəqqi islahatları 
vurğulayıb, Vətən müharibəsində böyük 
Qələbəmiz nəticəsində azad edilmiş 
doğma torpaqlarımızda ölkə başçısının 
rəhbərliyi və respublikamızın Birinci vitse-
prezidenti Mehriban xanım Əliyevanın 
fəal iştirakı ilə aparılan nəhəng bərpa 
və quruculuq işlərinin Qarabağ və 
Şərqi Zəngəzurun dirçəldilməsinə, 
bütövlükdə ölkəmizin ümumi inkişafına və 
təhlükəsizliyinə xidmət etdiyini bildirib. 

İclasda qarşıda duran ən mü-
hüm vəzifənin işğaldan azad edilmiş 
ərazilərin bərpası olduğu vurğulanıb, 
bununla bağlı dövlət başçısının tapşı-
rıqlarına uyğun olaraq ədliyyə orqanları 
tərəfindən fəaliyyətin mərkəzləşdirilmiş 
qaydada, aidiyyəti qurumlarla koordina-
siyada həyata keçirilməsi, Azərbaycan 
həqiqətlərinin beynəlxalq ictimaiyyətə 
geniş çatdırılması ilə bağlı tədbirlər 
müzakirə olunub.

Vətən müharibəsində torpaqlarımızın 
azad olunması ilə ölkəmizin yeni inki-
şaf mərhələsinə qədəm qoyması, eyni 
zamanda, sosial dövlətin yeni modelinin 
bərqərar olması, insanların yüksək sosial 
rifahının təmin edilməsi korrupsiyadan 
azad və şəffaf mühitin formalaşmasını 
şərtləndirib. 

Kollegiyada dövlət başçısının qəti 
siyasi iradəsi ilə korrupsiyaya qarşı sərt 
mübarizə aparıldığı, bu sahədə həyata 
keçirilən tədbirlərin sistemli, kompleks 
və innovativ xarakteri ilə seçildiyi vur-
ğulanaraq antikorrupsiya fəaliyyətinin 
davamlılığının təmin olunması məqsədilə 
ölkə Prezidentinin 2022-ci il 4 aprel tarixli 
Sərəncamı ilə təsdiq edilmiş “Korrupsiya-
ya qarşı mübarizənin gücləndirilməsinə 
dair 2022-2026-cı illər üzrə Milli Fəaliyyət 
Planı”nın müstəsna əhəmiyyəti qeyd 
olunub. 

Korrupsiyaya qarşı mübarizə 
sahəsində həyata keçirilən qanunve-
ricilik və institusional islahatlar, dövlət 
idarəçiliyində şəffaflığın artırılması, 
vətəndaş məmnunluğuna nail olunması, 
ictimai iştirakçılığın təşviqi, innovativ və 
elektron xidmətlərin tətbiqi üzrə görülən 
tədbirlərdən danışılaraq Milli Fəaliyyət 
Planından irəli gələn ədliyyə orqanlarının 
vəzifələrinin icrası müzakirə edilib.

İclasda bu mühüm sənədin vax-
tında və mütəşəkkil icrasının təmin 
edilməsi, o cümlədən qanunvericili-
yin təkmilləşdirilməsi, vətəndaşlara 
göstərilən ədliyyə xidmətlərinin 
səmərəliliyinin artırılması, “Elektron 
məhkəmə” informasiya sisteminin 
tətbiqi ilə bağlı tədbirlərin yekunlaşdı-
rılması, korrupsiyaya qarşı mübarizədə 
vətəndaş cəmiyyəti institutları ilə 
əlaqələrin genişləndirilməsi, məhkəmə 
ekspertləri, sahibkarlıq subyektləri, 
eləcə də bələdiyyə nümayəndələri 
üçün treninqlərin və maarifləndirmə 
tədbirlərinin təşkili ilə bağlı və digər 
tapşırıqlar verilib, cari il üzrə əsas 

prioritetlərə dair tədbirlər müəyyən edilib.
Eyni zamanda, beynəlxalq antikorrup-

siya fəaliyyətinə mühüm önəm verilərək 
ədliyyə nazirinin vitse-prezidenti olduğu 
Beynəlxalq Antikorrupsiya Orqanları 
Assosiasiyasının işinə ölkəmizin töhfələri 
qeyd edilib, bu sahədə əməkdaşlığın 
genişləndirilməsi ilə bağlı Milli Fəaliyyət 
Planından irəli gələn tapşırıqların icrası 
diqqətə çatdırılıb.

İclasda nazirliyin ikitərəfli və 
beynəlxalq təşkilatlarla əməkdaşlığına 
toxunularaq Gürcüstan ədliyyə naziri-
nin ötən ay Azərbaycana səfəri zamanı 
imzalanmış Əməkdaşlıq Memoran-
dumunun implementasiyası ilə bağlı 
tədbirlər müəyyən edilib. Eyni zamanda, 
bu ərəfədə geniş təqdimatı keçirilmiş və 
Ədliyyə Nazirliyinin əsas tərəfdaşlarından 
olan Avropa Şurasının Azərbaycan üçün 
2022-2025-ci illər üzrə Fəaliyyət Planın-
da nəzərdə tutulan aidiyyəti tədbirlərin 
icrasının təşkili müzakirə edilib, konkret 
tapşırıqlar verilib. 

Kollegiyada ədliyyə fəaliyyətinin mü-
asir çağırışlara uyğun təkmilləşdirilməsi, 
əhaliyə göstərilən hüquqi xidmətlərin 
yaxşılaşdırılması, əlçatanlığın və 
vətəndaş məmnunluğunun təmin olunma-
sı məsələləri müzakirə olunaraq nazirli-
yin regional ədliyyə idarələrinin rolunun 
artırılmasına, yerli ədliyyə orqanları ilə 
əlaqəli işin və nəzarətin gücləndirilməsinə 
dair tədbirlər müəyyən edilib, insanlara 
layiqli xidmət göstərilməsi, vətəndaşların 
müraciətlərinə həssaslıqla yanaşılaraq 
yerlərdə qəbulların genişləndirilməsi ilə 
bağlı və digər aidiyyəti tapşırıqlar diqqətə 
çatdırılıb.

Sonda ədliyyə fəaliyyətini tənzimləyən 
bəzi normativ sənəd layihələrinə baxıla-
raq təsdiq edilib, vətəndaş cəmiyyətinin 
inkişafında mühüm rol oynayan 40-dək 
qeyri-hökumət təşkilatı dövlət qeydiyyatı-
na alınıb. 

Ümumi sahəsi 8000 hektardan çox olan 
palıd, ardıc, fıstıq, vələs, şam, göyrüş və 
qoz ağaclarından ibarət qiymətli və çoxillik 
sıx meşələrin – bənzərsiz bir ekosistemin 
məhv edilməsi endemik biomüxtəlifliyə ən 
ağır zərbə olmuşdur. Bu isə Ermənistanın 
qoşulduğu ekologiya və ətraf mühitlə bağlı 
beynəlxalq Konvensiyaların, o cümlədən, 
“Ətraf mühitin dəyişdirilməsi üsullarının 
hərbi və ya hər hansı başqa düşmənsayağı 
istifadəsinin qadağan edilməsi” haqqında 
BMT konvensiyasının pozulması deməkdir. 
Ekspertlərin bildirdiklərinə görə, ağ fosfor 
tipli bombalardan istifadə etməklə törədilən 
yanğınların söndürülməsi, eləcə də təbii 
yollarla sönməsi mümkün deyil. 

Ermənistan işğal etdiyi torpaqları-
mızda dünya dövlətlərinin gözü önündə 
beynəlxalq hüquq prinsiplərinə, BMT və 
ATƏT-in qərar və qətnamələrinə məhəl 
qoymamışdır. İşğalçı dövlətin apardığı 
qeyri-qanuni iqtisadi fəaliyyət 1949-cu ildə 
qəbul edilmiş “Müharibə zamanı mülki 
şəxslərin müdafiəsi haqqında” Cenevrə 
Konvensiyasının, habelə insan hüquqları 
sahəsində mövcud beynəlxalq konvensiya-
ların tələblərini kobud şəkildə pozmuşdur. 
İşğal etdiyi ərazilərdə erməni işğalçıla-
rının canlı təbiətə və bəşəriyyətə qarşı 
yönəlmiş əməlləri barədə Avropa Vəhşi 
Təbiətin və Təbii Ətraf Mühitin Mühafizəsi 
üzrə Bern Konvensiyasının baş katibinə, 
Biomüxtəliflik üzrə Konvensiyanın icraçı 

katibinə, Birləşmiş Millətlər Təşkilatının 
İqlim Dəyişmələri üzrə Çərçivə Konven-
siyasının katibliyinə, Təbiətin və Təbii 
Sərvətlərin Mühafizəsi üzrə Beynəlxalq 
Birliyin prezidentinə rəsmi müraciətlər 
edilmiş, beynəlxalq təşkilatların diqqətinə 
bu istiqamətdə təxirəsalınmaz tədbirlərin 
görülməsinin zəruriliyi çatdırılsa da, 
talançı Ermənistan çirkin əməllərindən əl 
çəkməmişdir.

Cənab Prezident beynəlxalq 
təşkilatların tribunalarından bu məsələni 
dəfələrlə qaldıraraq, erməni vandal-
larını ittiham etmişdir. BMT Baş As-
sambleyasının 76-cı sessiyasının illik 
ümumi müzakirələrində videoformatda 
çıxışı zamanı dövlət başçımız demişdir: 

“Ermənistan Azərbaycanın keçmiş işğal 
edilmiş ərazilərində ekosid - ətraf mühitə 
qarşı genosid törədib. Meşələrimizin 
60 min hektarı məhv edilib, kəsilib və 
oğurlanıb, torpaqlarımız və çaylarımız 
çirkləndirilib və zəhərlənib, Ermənistan 
keçmiş işğal olunmuş ərazilərdə bizim 
su ehtiyatlarımızdan süni ekoloji fəlakət 
yaratmaq üçün istifadə edib. 2016-cı ildə 
Avropa Şurası Parlament Assambleyası 
“Azərbaycanın cəbhəboyu rayonlarının 
sakinləri qəsdən sudan məhrum edilir” 
adlı qətnamə qəbul edərək, Ermənistan 
hökumətindən su ehtiyatlarından siyasi 
təsir və ya təzyiq aləti kimi istifadəsinə son 
qoyulmasını tələb etmişdir. Ermənistan 
həmin qətnaməyə qətiyyən məhəl qoyma-
dı”.

Müşavirədə cənab Prezident vurğu-
layıb ki, Avropa Şurası Parlament As-
sambleyasında bir neçə il bundan əvvəl 
xüsusi məruzə hazırlandı və qəbul edildi 
-- Ermənistanın Azərbaycana qarşı ekoloji 
terroru ilə bağlı məruzə. Orada hər şey 
açıq-aşkar deyilmişdi. Tərtər çayının 
suyundan bizi məhrum etmişdilər. Halbuki 
Heydər Əliyev Suqovuşan su anbarını inşa 
edəndə Bərdə, Ağdam, Goranboy, Yevlax, 
Ağcabədi və digər rayonların 100 min 
hektar torpağını suvarması nəzərdə tutu-
lurdu və su gedirdi. İndi biz Suqovuşana 
qayıtmışıq, indi suyu bərpa etmişik və yeni 
kanallar da çəkiləcək.

Doğrudan da, çaylarımızın ekoloji 
vəziyyəti bərbad gündə idi. Çaylardakı 
qiymətli balıqların kökü kəsilirdi. Xüsusilə 
Bərgüşad və Həkəri çaylarından hər il ton-
larla balıq ovlanıb, İrəvana, Ermənistanın 
digər şəhər və kəndlərinə daşınıb.

Başlanğıcını qədim yurd yerimiz 
Zəngəzur silsiləsinin Qapıcıq dağından 
götürüb, indiki Ermənistanın Qafan rayonu 
və Azərbaycanın Şərqi Zəngəzur iqtisa-
di rayonuna daxil olan Zəngilan rayonu 
ərazisindən keçən, ümumi uzunluğu 85 ki-
lometr olan Oxçuçay bu gün ekoloji terrorla 
üz-üzədir.

Ekoloqlar tərəfindən ölkəmizin sərhəd 
çaylarının ekoloji vəziyyətinin öyrənilməsi 
məqsədilə 2021-ci ilin yanvar-iyun ayların-
da aparılan monitorinqlər zamanı Oxçu-
çaydan götürülən su nümunələrinin yerli və 
beynəlxalq laboratoriyalarda, o cümlədən, 
Almaniyanın beynəlxalq səviyyədə 
akkreditə olunmuş və sertifikatlaşdırılmış 
SGS laboratoriyasında analizi zamanı 
yüksək miqdarda mis, molibden, man-
qan, dəmir, sink və xrom kimi ağır-toksik 
maddələr aşkar edilmişdir. 

Prezident İlham Əliyev müşavirədə bir 
daha bu məsələyə münasibət bildirmişdir: 
“Oxçuçay çayının fəlakəti indi dünyanın 
gözü qabağındadır. Biz bu məsələni qaldır-
mışıq. Məsələni qaldıranda bizə söz verildi 
ki, bu fəlakəti törədən şirkət gəlib bunu 

təmizləyəcək. Amma artıq bundan bir il vaxt 
keçib, bizə heç bir təklif verilmir. Oxçuçayı 
zibilləyən, zəhərləyən “Cronimet” şirkətidir. 
Bu, böyük şirkətdir və bəzi xarici mətbu 
orqanlarında gedən məlumatlara görə, 
korrupsiya sxemləri əsasında Serjik Sarkis-
yanın keçmiş xunta rejiminin nümayəndələri 
ilə bunların qanunsuz biznes əlaqələri 
olub və onlar birlikdə orada o mis kombi-
natını işlədiblər. Ondan sonra Ermənistan 
hökuməti korrupsiyalaşmış həmin o erməni 
nümayəndələrindən bu kombinatın payını 
alıbdır. Ancaq bu fəlakəti törədən “Cronimet” 
şirkəti buna cavab verməlidir, yoxsa yox? 
Mən demişəm ki, beynəlxalq məhkəmələrdə 
məsələ qaldırılmalıdır”. 

Düşmən ölkə Azərbaycanın tərkib 
hissəsi olan Qarabağda dünyanın bir 
çox xarici şirkətlərinin filiallarını yara-
daraq müxtəlif sahələr -- mədənçilik, 
tikinti, ağac emalı, telekommunikasiya və 
digər sahələr üzrə Azərbaycanın icazəsi 
olmadan qanunsuz fəaliyyət göstərmişdir. 

Belə ki, ümumilikdə, Azərbaycanın işğal 
olunmuş ərazilərində ermənilərin törətdiyi 
ekologiya terroruna 20-dən artıq ölkənin, 
o cümlədən Böyük Britaniya, Fransa, İran, 
ABŞ, Rusiya, İsveçrə, Almaniya, Hollan-
diya və digər dövlətlərin şirkətləri qoşul-
muş, işğal edilmiş ərazilərə investisiya 
yatıraraq Azərbaycanın təbii sərvətlərini 
qəddarcasına istismar etmiş, qeyri–qanuni 
yollarla xarici ölkələrdə satışa çıxarmışlar.

Ən çox talanan təbii ehtiyatlardan 
birincisi Kəlbəcərin Ermənistanla sərhəd 
bölgələrində, Ağdərə və Zəngilanda olan 
qızıl yataqları olub. 2002-ci ilin avqust 
ayında yaradılmış "Base Metals" MMC 
şirkəti uzun müddət Ağdərə rayonunda qı-
zıl ehtiyatı 13,5 ton olan Qızılbulaq (Dram-
bon) kəndindəki mis-qızıl mədənlərini ta-
lamışdır. Mədəndən hər ay 12 min ton filiz 
çıxarılaraq, emal edilmiş və tərkibində qızıl 
olan mis Avropa bazarlarına çıxarılmışdır.

Uzun illər erməni işğalı altında olan, 
Kəlbəcər rayonunun ərazisində yerləşən, 
Söyüdlü (Zod), Ağduzdağ və Tutxun qızıl 

yataqları Ermənistan tərəfindən talan 
edilmişdir. Belə ki, 1998-ci ildə Kanadanın 
“Canadian First Dynasty Mines Ltd” və Hin-
distanın “İndian Sterlite Gold Ltd” şirkəti ilə 
müqavilə bağlamış Ermənistan hökuməti 
2002-2003-cü illərdə Zod yatağından külli 
miqdarda qızıl hasil etmişdir. 

Azərbaycanın Şərqi Zəngəzur iqtisadi 
rayonuna daxil olan Zəngilanın inzibati 
ərazisində 107 hektar sahədə yerləşən 
Bəsitçay Dövlət Təbiət Qoruğunun 
fəaliyyətinin bərpa edilməsi ilə bağlı Pre-
zident İlham Əliyevin 20 oktyabr 2021-ci 
il tarixli sərəncam imzalaması da bunun 
bariz ifadəsidir.

Artıq Qarabağın təbiəti rahat nəfəs 
alır. Parklar, qoruqlar bərpa olunur. 
Məhsuldar torpaqlar minalardan təmizlənir. 
Çirkləndirilmiş çaylar, göllər durulur. Bütün 
bunlar isə Qarabağın ekoloji həyatını daha 
da canlandırır və zənginləşdirir.

M.MÜKƏRRƏMOĞLU,  
“Xalq qəzeti”

Ekoloji terrorun  
nəticələri aradan qaldırılır

Biz erməniləri törətdikləri vəhşiliklərə görə bütün dünyada 
ifşa edəcəyik. O cümlədən xarici şirkətləri, hansılar ki, 
bizim təbii yataqlarımızı istismar ediblər. Qızıl yataqlarımızı, 
digər yataqlarımızı qanunsuz istismar edən xarici şirkətlər 
hesab edirlər ki, bizdən yaxa qurtaracaqlar? Yox! Biz onları 
məhkəməyə gətirəcəyik, onları biabır edəcəyik. Oxçuçay 
suyunu sarı rəngə boyayan “Cronimet” şirkəti gəlsin o zibilini 
təmizləsin. Yoxsa hesab edirlər ki, vaxt keçdi və biz hər şeyi 
unutduq. Biz heç nəyi unutmamışıq və unutmayacağıq. 

 Azərbaycan Respublikasinin Prezidenti İlham Əliyevin  
2022-ci ilin birinci rübünün yekunlarına həsr olunan 

müşavirədəki nitqindən

İşğal zamanı erməni vandalları Azərbaycan ərazilərində olan təbii 
sərvətləri talan etmiş, qızıl, civə, mis, qurğuşun, sink, kömür və s. 
daxil olmaqla 163 faydalı qazıntı yatağı, həmçinin meşə örtüyü, nadir 
ağaclar qanunsuz istismara məruz qalmışdır.

